
答王輔之

作者：元好問　金朝

本作品收錄於《元遺山集》

我宅西山隅，君居潁之濱。

昨朝與君語，憶我山中春。

君家縣豪傑，交結通周秦。

四海盧御史，肯來作師賓。

風流被諸郎，文質猶彬彬。

乃知父兄意，潤屋亦潤身。

喪亂幾何時？孤身走踆踆。

貂裘風霜老，獨有佳句新。

被褐懷珠玉，知君未全貧。

我詩初不工，研磨出艱辛。

雖欲屍祝之，芻狗難重陳。

答王輔之

顧方愧盈川，況敢同照鄰？

汾流清復清，堪君濯纓塵。

居人與行客，早晚期相親。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

